
L-ARLOGG TAL-PARROCCA

[llum wiehed mhux lakemm jghaddi minghajr arlogg. Meta ninsieh warajja, ninfixel. Ma
nistax nimmagina 1-bniedem 1i ma ghandux il-kejl taz-zmien. F’certu sens, il-hin sar tirann.
[I-bniedem dejjem glieda mal-hin. Ahna dejjem attenti kif ser jirnexxilna naghmlu razzjon
tal-hin. Nibzghu kemm nibzghu ghall-hin, spiss jigrilna li jkollna nhallu certi hwejjeg barra —
anki hwejjeg importanti — u lil min ghandna naghtuh hin, nittraskurawh.

Ir-referenza li Gesu jaghmel ghax-xemx li tiddallam, il-qamar li jitlef id-dija tieghu u li 1-
kwiekeb jibdew jagghu mis-sema (Mk 13:14) tista’ tinghata interpretazzjoni apokalittika;
imma meta ngis li Gesu kien ged jitkellem ma’ socjeta agrikola li ma kellhiex arloggi bhal
taghna u allura kienet tkejjel iz-zmien billi tagra I-movimenti tan-natura (sal-lum ghadek issib
min jimxi max-xemx u jhares lejn il-qamar biex ikejjel l-istaguni), jigini nghid li hawn Gest
kien gieghed jghidilhom biex jibdlu “l-arlogg”. Gesu ged jghidilhom biex jiskandaljaw iz-
zmien mhux aktar bl-“arlogg tan-natura”, imma b’arlogg gdid: il-persuna tieghu stess. Gesu
Kristu hu s-Sid taz-zmien. [z-zmien jiehu t-tifsira tieghu biss fi Kristu.

Dan huwa s-sigriet tal-hajja tan-Nisrani. Minghajr arlogg ma nghaddux; mela kemm iktar ma
nghaddux minghajr Kristu li sar bniedem “fil-milja taz-zmien”! Ahna l-arlogg nehtiguh biex
inkejlu z-zmien, inpoggu t-termini ta’ hajjitna u nosservaw is-successjoni tal-grajjiet. Fi
kliem iehor, l-arlogg ghandna bzonnu ghall-kronologija u l-istorja. Imma b’dagshekk x’jiswa
ladarba kollox ghandu t-tmiem tieghu... ladarba l-arlogg personali taghna xi darba ghandu
jieqaf? Huwa Gesu biss li bhala Alla jista’ jaghti tifsira u sens liz-zmien u lill-hajja taghna.
Ghalhekk il-punt ta’ riferiment ghal hajti ma ghandux ikun l-arlogg jew il-kalendarju, imma
l-persuna ta’ Gesu. Dan jghodd ghall-hajja personali taghna, il-hajja tal-familja, il-hajja
socjali, u 1-bqija.

B’dan il-mod, is-successjoni tal-grajjiet ta’ hajjitna ma tkunx kronologija, imma zmien ta’
“kairos” — hajjitna ssir esperjenza ta’ grazzja, esperjenza ta’ Alla li tibda f’din id-dinja u
tkompli fl-eternita. Propju ghalhekk imbaghad Gesu jghid li ma ghandniex ghalfejn inkunu
nafu l-jum u s-siegha, ghaliex kull mument ta’ hajjitna huwa opportunita biex nghixu
f’ghaqda intima ma’ Gesu.. Nifhem ghalhekk ghaliex certi persuni ta’ hajja spiritwali intensa,
kuntrarjament ghal diversi minna li waqt it-talb dejjem inkunu gisna fuq ix-xwiek u mohhna
fl-arlogg, ma jharsux lejn l-arlogg meta jkunu fil-prezenza ta’ Gesu.

Sakemm l-arlogg jahdem sewwa, hajjitna tkun arlogg; imma xi drabi jigrilna li l-arlogg
jieqaf... jew haddiehor ihawwadhulna u jibda jimmarka hazin.

Ghalhekk matul din il-Vizta Pastorali nixtieq li naraw kif gieghed jahdem Il-arlogg tal-
parrocca. Forsi hemm bzonn naghtuh ftit Zejt biex jahdem ahjar. Naraw jekk huwiex Kristu I-
arlogg tal-komunita parrokkjali — huwiex Kristu li ged jiskandalja I-movimenti tal-parroc¢ca.
Hija xewqa tieghi li matul din il-Vizta Pastorali niltaga’ mhux biss ma’ dawk li l-arlogg
taghhom ged jahdem mhux hazin, imma wkoll ma’ dawk il-persuni jew koppji li l-arlogg
taghhom tharbat jekk mhux ukoll waqaf ghalkollox. Nixtieq ukoll niltaga’ mal-gruppi
ekklezjali, ghax anki bhala Knisja ma ahniex mehlusa mir-riskju li l-arlogg veru taghna



jitgieghed fil-genb biex inpoggu arlogg iehor; langas ma hija eskluza l-possibbilta li 1-arlogg
taghna bhala Knisja jibda jimxi bil-mod u allura jmur lura u ghalhekk jimmarka hazin.



